
কবিতাকুসুমাঞ্জলি।

আমার অযশ ঘোষণা করে,

ভাস যদি তুমি সুখসাগরে;

ইহা হতে সুখ কি আছে আর,

আমা হতে তোষ হলে তোমার।

লোকে করে দুখে ধন উপায়,

পরতোষহেতু বিতরে তায়।







নবীন ও বিপিনের সায়ৎকালীন ভ্রমণ।







কি কর নবীন ভাই! বসিয়া এখন,

চল যাই করিবারে প্রান্তরে ভ্রমণ।

তথায় প্রকৃতি নামে আছে এক নারী,

পাইবে পরম সুখ তাহারে নেহারি।

নিরুপম রূপ তাঁর হেরে যেই জন,

জগদীশ-প্রেমরসে মজে তার মন।

সামান্য কামিনীসমা নয় সে রমণী,

যখন হেরিবে, সুখী হইবে তখনি।

কাঞ্চনভূষণে তার নাহি শোভে কায়,

অলক্তকরাগ নাহি শোভা পায় পায়;

